
GOUVÈNÈ HOCHUL ANONSE KÒMANSMAN KONSTRIKSYON DEVLOPMAN 
LOJMAN 55 INITE NAN PRI KI ABÒDAB EPI KI BAY SIPÒ NAN KONTE SUFFOLK  

  
The Grove ap kreye nouvo opòtinite lojman nan pri abòdab nan Lès Patchogue, ki 

enkli apatman ki gen sèvis sipò  
  

Apiye angajman Gouvènè a pou ogmante apwovizyònman lojman nan New York  
  
  
Gouvènè Kathy Hochul te anonse jodi a, konstriksyon an te kòmanse nan The Grove, 
yon devlopman lojman pou itilizasyon miks 55 inite nan Lès Patchogue. Devlopman twa 
imèb ki fèk konstui a genyen 17 apatman pou rezidan ki gen bezwen sèvis sipò.  
 
"Avèk chak nouvo devlopman lojman, n ap ranfòse ekonomi rejyonal yo epi kreye yon 
New York ki pi abòdab," Gouvènè Hochul te deklare. "Lè li fini, The Grove ap bay 
plizyè dozèn kay kote yo plis bezwen an. Mwen rete konplètman konsantre pou 
ogmante apwovizyònman lojman, konstui kay ki dirab epi ki sen, epi amelyore pri a pou 
fanmi New York yo."  
  
Nan senk ane ki pase yo, Biwo Renouvèlman Kay ak Kominote (Homes and 
Community Renewal, HCR) Eta New York la te kreye oswa prezève 3,500 lojman nan 
pri abòdab nan Konte Suffolk. Apatman Grove yo kontinye efò sa epi yo fè pati Plan 
Lojman konplè 25 milya dola Gouvènè Hochul la k ap kreye oswa prezève 100,000 kay 
nan pri abòdab atravè New York, ki enkli 10,000 kay ki gen sèvis sipò pou popilasyon 
vilnerab yo, plis elektrifikasyon yon lòt 50,000 kay.  
  
Tout 55 apatman yo ap disponib pou fanmi k ap fè 90 pousan oswa Revni Mwayen Zòn 
nan oswa pi piti. Se New Ground Inc. k ap bay sèvis sipò pou 17 fanmi yo, yon 
òganizasyon san bi likratif ki baze nan Long Island, epi sa enkli asistans sou literati 
finansye ak devlopman karyè. Sibzistans ak lwaye pou inite sa yo ap finanse atravè pri 
Inisyativ Lojman ki Bay sipò (Supportive Housing Initiative) Empire State la ke Biwo 
Sèvis Tanporè ak Enfimite (Office of Temporary and Disability Services) Eta New York 
la adminstre.  
  
Chak imèb ap elektrifye konplètman epi konstui pou reponn ak egzijans sètifikasyon 
Kominote Antrepriz Ekolojik 2020 an. Karakteristik dirab sou plan anviwònmantal yo 



genyen ladan yo pano solè sou plas ak aparèy Energy Star. Rezidan yo ap genyen 
aksè nan entèt wo depi nan toulede inite yo ak espas komen yo.  
  
The Grove konstui sou teren komin Brookhaven te refè zonaj sou li pou diminye wouy 
epi ranfòse posiblite pou mache ki ale nan menm sans ak Plan Revitalizasyon Koridò 
Otowout Montauk li a. The Grove, ki devlope pa Georgica Green Venture, genyen ladan 
l tou 1,000 pye kare espas komèsyal sou tout anba lavil ki gen aksè a pye a nan East 
Patchogue.  
  
Finansman eta a pou The Grove genyen ladan l 21.1 milyon dola kapital Kredi Enpo 
sou Lojman pou Moun ki gen Revni ki Ba Eta ak Federal la ak 2.4 milyon dola 
sibzistans ki soti nan Biwo Renouvèlman Kay ak Kominote Eta New York la. Konte 
Suffolk ap bay 1.8 milyon dola kòm prè pou fè akizisyon ak enfrastrikti.  
  
Komisè HCR RuthAnne Visnauskas te deklare, "The Grove kreye yon resous ki 
presye nan East Patchogue lè li kreye 55 kay nan pri ki abòdab, epi ki efikas sou plan 
enèji epi bay sèvis sipò pou sila ki bezwen yo. Sa ki enpòtan, sèke devlopman sa 
reponn ak de objektif kle - kreye plis lojman pou akomode mendèv k ap devlope rejyon 
an epi ranfòse koridè Ri Prensipal la lè li revitalize yon pwopriyete ki te mal itilize epi 
deteryore. Mèsi a patnè nou yo pou travay yo sou devlopman vital sa ak Gouvènè 
Hochul pou detèminasyon kontini li pou ogmante apwovizyònman lojman epi amelyore 
pri pou Nouyòkè yo."  
  
Komisè Biwo Eta New York pou Asistans Tanporè ak Enfimite, Barbara C. Guinn 
te deklare, "Nou rekonesan pou angajman Gouvènè Hochul pou ogmante 
apwovizyònman opsyon lojman nan pri abòdab epi ki bay sipò atravè Eta New York ak 
pou soutyen fèm Inisyativ Lojman ki Bay Sipò Empire State la. Lè li fini, The Grove ap 
bay fanmi ki vilnerab ak moun ki nan sitiyasyon sanzabri nan Konte Suffolk yo lojman ki 
estab, aksè nan sèvis sipò ki vital, ak opòtinite pou pwospere nan kominote yo."  
  
Senatè Eta a, Dean Murray te deklare, "Pandan n ap poze baz la, mwen kontan anpil 
dèske nou bouje yon pa pi pre pou akeye anpil nouvo vwazen nan East Patchogue nan 
kad pwojè lojman mendèv enkwayab sa. Apatman The Grove yo se yon egzanp 
prensipal de egzakteman kalite pwojè ki pote transfòmasyon, ki oryante sou kominotje a 
ki nesesè pou ede simonte kriz lojman aktyèl la ke nou fè fas nan Long Island ak nan 
tout Eta NY State."  
  
Egzekitif Konte Suffolk la, Ed Romaine, te deklare, "The Grove ap jwe yon wòl kle 
nan avansman plan revitalizasyon kominote a. Mwen te fyè pou fè pwojè sa avanse 
antanke Sipèvizè Komin Brookhaven epi mwen kontan ke Gouvènè Hochul ak Eta New 
York te bay soutyen pou pwojè sa."  
  
Lejislatè Konte Suffolk, Dominick Thorne, te deklare, "Biwo mwen an, apre gwo 
rankont kominotè ak opinyon yo, kontan pou rejwenn soutyen konplè kominote a pou 
pwojè The Grove la. Ki abòde defi lojman travayè lokal yo pou rezidan nou yo. Bilding ki 
byen planifye sa ap retire yon pwopriyete ki wouye epi bay yon atou ki pi apwopriye sou 



plan estetik a kominote nou an pandan l ap genyen yon enpak ki fèb sou zòn 
rezidansyèl ki antoure a." 
  
Majistra Patchogue la Paul Pontieri te deklare, "Lè nou ajoute kalite lojman ke the 
Grove pwopoze a, sa reponn a yon bezwen ki enpòtan anpil pou tout kominote 
Patchogue la. Pwojè sa ap ede mete enèji nan koridò East Patchogue la epi l ap bay 
lojman ki nesesè." 
  
Prezidan Georgica Green Ventures, David Gallo te deklare, "Georgica Green 
Ventures, LLC, ansanm ak patnè nou yo, nou kontan pou kòmanse transfòmasyon yon 
pwopriyete ki te wouye an yon kominote dinamik, dirab epi nan pri ki abòdab. The 
Grove ap ranfòse aktivite ekonomik nan zòn nan ak nouvo lojman bon kalite ak opòtinite 
komès detay sou tout koridò anba lavil la, epi rezidan ak vizitè yo ap venefisye de aksè 
ki fasil pou transpò ak enfrastrikti ki elaji nan kad ane planifikasyon yo."  
  
Direktè Egzekitif New Ground Inc., Shannon Boyle te deklare, "New Ground kontan 
anpil pou fè pati pwojè sa, k ap bay lojman ki tèlman nesesè ki bay soutyen nan pri 
abòdab a Konte Suffolk epi pèmèt nou sèvi plis fanmi toujou ki bezwen asistans. Anpil 
Moun Long Island ap benefisye, ansanm ak kominote a an jeneral."  

